
Dharmakritam Mahadeva Stotram

ధర్మకృతం మహాదేవస్తోత్రమ్

ధర్మ ఉవాచ ।
ప్రణమామి  జగన్నాథమీశానం ప్రణవాత్మకమ్  ।
సమస్తదేవతారూపమాదిమధ్యాన్తవర్జితమ్  ॥ ౫౫॥
ఊర్ధ్వరేతం  విరూపాక్షం విశ్వరూపం నమామ్యహమ్ ।
సమస్తజగదాధారమనన్తమజమవ్యయమ్ ॥ ౫౬॥
యమామనన్తియోగీన్ద్రాస్తం   వన్దే పుష్టివర్ధనమ్   ।
నమో లోకాధినాథాయ వఞ్చతే పరివఞ్చతే ॥ ౫౭॥
నమోఽస్తు నీలకణ్ఠాయ  పశూనాం పతయే నమః ।
నమః కల్మషనాశాయ నమో మీఢుష్టమాయ  చ ॥ ౫౮॥
నమో రుద్రాయ  దేవాయ కద్రుద్రాయ   ప్రచేతసే  ।
నమః పినాకహస్తాయ శూలహస్తాయ తే నమః ॥ ౫౯॥
నమశ్చైతన్యరూపాయ  పుష్టీనాం  పతయే నమః ।
నమః పఞ్చాస్యదేవాయ క్షేత్రాణాం  పతయే నమః ॥ ౧.౩.౬౦॥
ఇతి శ్రీస్కన్దపురాణే   బ్రహ్మఖణ్డే  సేతుఖణ్డే తృతీయాధ్యాయాన్తర్గతం

ధర్మకృతం మహాదేవస్తోత్రం  సమాప్తమ్ ।
స్కన్దపురాణ  ।బ్రాహ్మఖణ్డ  । సేతుఖణ్డ । అధ్యాయ ౩/౫౫-౬౦॥

